
ítrótturfótbóltur

við sama stigatali og betri 
málmuni enn EB/Streymur. 
Kappingin um fjórða plássið 
er tøtt. Umframt hesi bæði 
liðini er KÍ framvegis við í 
kappingini. Sunnudagin hitt­
ast NSÍ og KÍ við Løkin. Tá 
verður talan um lyklaupp­
gerð í kappingini um euro­
peisku atgongumerkini.

Trygvi Mortensen gav 
Haraldi R. Højgaard møgu­
leikan millum teir fyrstu 
ellivu. Monrad Holm 
Jakobsen var aftur í miðverj­
uni saman við Jens Joensen, 
og Pól Jóhannus Justinussen 
var framrættaður í vinstru.

Vongverjin í vinstru, 
Einar Tróndargjógv, setti 
miðskeiðis í 1. hálvleiki hol 
á, tá ið hann av brotsteigar­
markinum smekkaði bóltin 
framvið René Tórgarð, 
og sjey minuttir undan 
dystarenda staðfesti Árni 
Frederiksberg sigurin eftir 
gott einmansavrik.

Tað var lagt fyri við 
at minnast Gunnar 
Zachariassen, og tað var 
alla tíðina friðarligur dámur 
yvir spælinum. Hóast talan 
var um uppgerð, sum hevði 
stóran týdning fyri, hvør 
skal vinna fjórða plássið, so 
var Petur Reinert ongantíð í 
lummanum eftir kortunum.

Páll var í essinum
Hóast klaksvíkingar vórðu 
roknaðir at vera stórfavo­
rittar ímóti Skála, so lúrdi 
óttin, at tað skuldi ganga, 

sum tað ofta hevur gjørt. KÍ 
hevur ímóti trimum teimum 
aftastu mist trettan stig. Um 
KÍ úrtøkan ímóti AB, B68 og 
Skála hevði havt verið tann 
sama, sum hon hevur verið 
hjá NSÍ ímóti hesum feløg­
unum, so hevði stigatalið 
verið 46, og harvið hevði KÍ 
verið greitt á triðja plássi.

Tveir minuttir eftir fyrsta 
bríksl var tað greitt, at KÍ 
hesa ferð fór at vinna úrtøku. 
Páll A. Klettskarð, ið ikki 
hevur havt somu eydnu sum 
málskjútti sum í fjør, setti 
hol á eftir horna úr høgru. 
Dygst undan steðginum 
umsetti hann innlegg úr 
vinstru frá væl upplagda 400 
dystarjubilarinum Heðini á 
Lakjuni til mál, og beinan­
vegin eftir steðgin staðfesti 
hann hattrikki við høvdinum 
eftir framlegging frá Ivani 
Joensen.

– Hetta var gott avrik, og 
hóast mótstøðan onkuntíð 
hevur verið størri, so fegnist 
eg um, at tað fyri sjeyndu 
ferð í ár eydnaðist at halda 

málið reint. Eg fegnist eisini 
um, at Páll orduliga fekk 
gongd á málskjótingina. 
Samstundis mugu vit stað­
festa, at vit aftur hesa ferð 
ikki høvdu serliga stóra úr­
tøku, tí vit høvdu einar 7-8 
risa møguleikar, sigur KÍ 
venjarin Eyðun Klakstein.

Skála liðið var aftur hesa 
ferð illa mannað, og aftur 
hesa ferð var Pauli Poulsen 
noyddur at gera fleiri 
broytingar. Ahmed Keita 
hevði ein møguleika at javna, 
tá ið hann breyt ígjøgnum í 
høgru, men bólturin fór 
framvið handara stólpanum.

AB slapp óskalað 
úr illveðrinum
Tað vóru ógvuliga vánalig 
fótbóltslíkindi á Svanga­
skarði, har AB vitjaði, og har 
niðurflytingin stóð upp á 
spæl.

At veðrið var vánaligt 
sást eitt nú aftur ta einu 
ferðina, tá ið Hans Jørgensen 
í heimamálinum sendi mál­

spark fram á vøllin, og bólt­
urin fór út til innkast – stutt 
frá hornaflagginum ikki so 
langt frá málinum hjá Hans 
Jørgensen!

Jógvan Martin Olsen 
og B68 spentu álopsbogan 
hesa ferð. Tríggir menn 
vóru í fremstu røð, men 
tað eydnaðist ikki Óla H. 
Olsen, Ibrahim Camara og 
Jonleifi Højgaard at skora. 
Stutt undan dystarloki var 
tað innskifti Jóhan Dávur 
Højgaard, sum við rimmar 
frísparki úr stórari fjarstøðu 
smekkaði bóltin í málið.

B68 málið broytti kortini 
einki. AB hevði betri tak á, 
og løtuna kring steðgin var 
bólturin tvær ferðir í B68 
málinum. Í fyrra førinum 
átti Mads Rosenborg, sum 
var B68 liðformaður, nú 
Jann Ingi Petersen ikki var 
við, síðsta fótin á eftir AB 
innlegg, og í seinna førinum 
var tað miðverjin Dmitrije 
Jankovic, sum umsetti brots­
spark til mál.

ÍF Jákup Mikkelsen – Leivur Joensen, Bartal Eliasen ■,
Heri Nesá, Nenad Saric – Kristoffur Jakobsen, Bogi Reinert Petersen, 
Ari Ó. Ellingsgaard ■ - Dánjal á Lakjuni (Andrias Poulsen, 75.), 
Clayton Soares, Bogi Løkin (Áki Petersen, 66.)

B36 Tórður Thomsen – Høgni Eysturoy, Andrias Eriksen,
Odmar Færø (Benjamin Heinesen, 70.), Alex Mellemgaard ■
– Róaldur Jakobsen, Klæmint Matras (Símun Joensen, 88.),
Lukasz Cieslewicz– Jákup á Borg, Adeshina Lawal, Hanus 
Thorleifsson (Árni G. Nielsen, 70.)

B68 Hans Jørgensen – Niklas Poulsen, Ovi Brim
(Jóhan Dávur Højgaard, 65.), Mads Rosenberg, Kristian Anton 
Andreassen – Evrard Blé, Hákun Edmundsson, André Olsen ■
– Jonleif Højgaard (Andrias á Líknargøtu, 86.), Óli H. Olsen, 
Ibrahima Camara

AB Heðin Stenberg – Andras B. Vágsheyg, Gert Drangastein, 
Dmitrije Jankovic, Beinir Ellefsen (Sorin Anghel, 81.)
– Jónas Stenberg (Jógvan Skeel Nolsøe, 70.), Kári Nielsen,
Mikkjal T. Hentze, Jobin Drangastein ■, Dan í Soylu
(Hørður M. Mohr, 78.) – Karstin Højgaard

EB/Streymur René Tórgarð – Jónas þór Næs, Egil á Bø,
Marni Djurhuus, Rógvi Egilstoft Nielsen – Niels Pauli Danielsen, 
Arnar Dam, Brian Olsen (Hanus Olsen, 70.) – Leif Niclasen,
Arnbjørn Hansen, Hans Pauli Samuelsen

NSÍ Andras Gango – Jónhard Frederiksberg,
Monrad Holm Jakobsen, Jens Joensen, Einar Tróndargjógv
– Magnus H. Olsen (Andy Olsen, 55.), Sjúrður Jacobsen
– Árni Frederiksberg (Justinus R. Hansen, 84.),
Haraldur R. Højgaard (Jann Martin Mortensen, 69.),
Pól Jóhannus Justinussen – Klæmint A. Olsen

KÍ Meinhardt Joensen – Johan Jacobsen, Jonas Flindt Rasmussen, 
Sørmundur Kalsø, Heðin á Lakjuni (Tórur Justesen, 82.)
– Ndende Adama Guéye, Ivan Joensen (Jákup B. Andreasen, 75.), 
Hjalgrím Elttør – Henry Heinesen (Álvur F. Christiansen, 68.),
Páll A. Klettskarð, Heðin Klakstein

Skála Suni Ernstsson – Ari Olsen, Andras Frederiksberg,
Petur Pauli Mikkelsen, Holgar Durhuus – Brian Jacobsen ■
(Símun Petur Poulsen, 88.), Ólavur Mikkelsen, Pauli G. Hansen, 
Edvin Jacobsen, Uni Jacobsen (Johan B. Johansen, 46.)
– Ahmed Keita (Karstin Justesen, 73.)

1-0: Clayton Soares 49.
1-1: Árni G. Nielsen 73.
1-2: Árni G. Nielsen 82.
Dómari: Dagfinn Forná

0-1: sjálvmál 38.
0-2: Dmitrije Jankovic br 57.
1-2: Jóhan Dávur Højgaard 87.
Dómari: Ransin N. Djurhuus

(0-0) 1-2

(0-1) 1-2

1-0: Páll A. Klettskarð 3.
2-0: Páll A. Klettskarð 45.
3-0: Páll A. Klettskarð 47.
Dómari: Kári J. á Høvdanum

(2-0) 3-0

Lynið slóð niður í Àrna Guldborg 
undir upphiting og Àrni lýn kom
og skeyt og avgjørdi fyri B36

Bárður Olsen
AB-fjeppari

Eg vil hervið vegna okkum á 
argjum vísa samkenslu fyri 
teimum sum eftir sita Gunnari. 
Tit eru í okkara tonkum.
Eg var ikki til staðar til dystin 
í kvøld, men havi latið mær 
fortalt at AB var tað væl betra 
liðið so nú sær heilt gott út til 
framhaldandi luttøku í bestu 
deildini. Fram kemur hann, ið 
hóvliga fer.

fjeppara sms

Steingrím Jacobsen
Skála-fjeppari

Nú er niðurflytingin tíverri 
staðfest!.. Eg vil annars 
vegna Skála Ítróttarfelag 
vísa samkenslu til EB/Streym 
og avvarandi hjá Gunnari 
Zachariassen.

fjeppara sms

Kristian Joensen
KÍ-fjeppari

Eitt tendra KÍ lið er klárt til 
endaspurtin í hesi kappingini. 
Tilukku Heðin á Lakjuni við dysti 
nr 400 í bestu deildini. Tilukku 
Jákup Andreasen við debutini 
og Tilukku Kári á Høvdanum við 
tínum fyrsta dysti, frálík døming. 
Ein helsan verður eisini send til 
EB/Streym, familju, unnustu, 
vinir og kenningar hja Gunnari 
Zachariasen. Vit øll hugsa um 
tykkum, má Harrin signa tykkum 
og geva tykkum styrki í hesu 
sváru tíð

fjeppara sms

Øssur Jacobsen
B68-fjeppari

Fótbóltur er bara eitt spæl og 
stigatalvan lýgur ikki, men tad 
eru onnur týdningarmikid virdir 
í lívinum enn fótbóltur, sjálvt 
um tad er ein stórur partur 
av okkara lívid, vil hervid vísa 
samkenslu til tey sum sita eftir 
Gunnar.

fjeppara sms

0-1: Einar Tróndargjógv 23.
0-2: Árni Frederiksberg 83.
Dómari: Petur Reinert

(0-1) 0-2
Landsliðsframherjin, Páll Klettskarð, staðfesti sína uttøku 
hjá Lars Olsen við at skjóta hattrick mikukvøldið


